
Liewe GSDP-gemeenskap

As swaarkry voor jou deur kom lê...

Rom. 5:3 En nie alleen dit nie, maar ons roem ook in die verdrukkinge, omdat ons weet dat die verdrukking

lydsaamheid werk...

Swaarkry en teleurstellings klop een of ander tyd aan elkeen van ons se deur. Waardevollle lewenslesse en

karaktervorming gebeur in tye van swaarkry en teleurstelling. Paulus was ook ‘n man wat intense swaarkry

ervaar het, tog het hy gesê:  “Ons verheug ons in ons swaarkry…” 

Swaarkry, moeites, verdriet en teleurstellings is deel van die lewe, dit tref ook kinders van die Here. Klein

en groot word deur werksverlies, ernstige siekte, die dood, akademiese uitdagings, veranderinge en

werksdruk geraak. 

Hoe hanteer mens dit, veral as dit moeilik is om dit dag vir dag te verduur? Kan ons soos Paulus sê dat ons,

ons daarin verheug?  

Sommige probeer om betekenis uit die swaarkry te soek, ‘n besondere rede te vind, om sodoende vas te

byt. Dalk ter wille van jou kinders, of miskien om self sterker te word. Paulus sê mos: swaarkry kweek

volharding.

Swaarkry word ook hanteer deur dit met medegelowiges te deel. Ons het voorbidding nodig in tye van

swaarkry, maar hoe kan daar vir ons gebid word as niemand weet van die leed in jou hart nie? Die Here het

ons in ‘n gemeenskap geplaas waar ons bevoorreg is om ons laste met mekaar te deel. Verder word ons

getroos met die woorde dat die Here alles ten goede laat meewerk, al lyk dit nie nou so vir ons nie. Tog as

ons terugkyk, kan ons sien hoe ons in geloof kon volhard, sterker geword het en God se trou kon ervaar. 

Daarom is die woorde van Paulus om ons te verheug in die swaarkry gepas, dit versterk ons geloof, dit bou

ons verhouding met God en ons medemens, dit maak ons sterker en dit kan selfs goeie vrugte oplewer.  

Vrugte ter wille van jou kinders, ouers, vriende, kollegas of jouself. 

Ouers, ons kinders gaan ook deur tye van swaarkry en teleurstelling. Moet nie jou kinders se swaarkry of

teleurstelling soos ‘n grassnyer-ouer uit die weg wil ruim nie.  Liefdevolle ondersteuning, saam huil en ‘n

bereidwillige oor is wel baie belangrik.  Maak seker dat jou kind gemaklik sal voel om met jou te praat en

verseker hom van jou voorbidding.  Onthou die Here is ook besig om jou kind te vorm deur die tye van

swaarkry. Kinders moet leer dat swaarkry en teleurstellings baie belangrike lewenslesse is. As ouers dit

voortdurend vir hul dra, gaan hul nooit leer dat slegte goed ook met gelowiges gebeur nie. 

Ons verheug ons in die swaarkry, want ons weet: swaarkry kweek volharding, en volharding kweek egtheid

van geloof, en egtheid van geloof kweek hoop; en dié hoop beskaam nie, want God het sy liefde in ons harte

uitgestort deur die Heilige Gees wat Hy aan ons gegee het.

Ons bid vir elkeen wat swaarkry.

                                                                               Vriendelike groete

9/05: HS Netbal vs Curro Roodeplaat (weg)

9/05: HS ATKV redenaars (Gauteng-Noord) 1ste

uitdun

9/05: LS Verkoping Gr.5C

9/05: LS ATKV Redenaars

10/05: LS ATKV Redenaars

10/05: LS Bulletjierugby te Midstream

10/05: Mannesangaand

12/05: HS Netbal vs Tuine (tuis)

12/05: Tafeltennis vs Pretoria Chinese School

(weg) 

13/05: Graad 7-gespreksaand

13/05: HS Junior Olimpiade-eksamen 

14/05: HS Junior Olimpiade-eksamen 

15/05: HS Junior Olimpiade-eksamen 

15/05: LS Netbal vs Eben Swemmer (weg)

16/05: LS Verkoping 

17/05: Dopperspele

17/05: Opedag 

17/05: LS Bulletjierugby te LS Bergsig 

19/05: HS Netbal vs Akasia (tuis)

20/05: HS Senior Olimpiade Inskrywings 

20/5: LS Netbal vs Boerefort (weg) 

22/05: LS Netbal vs Balmoral (tuis) 

22/05: Tafeltennis vs Deutsche Private Schule 

22/05: Afrikaans is 100-vieringe

24/05: LS Mini-netbal te Eduplex



Algemeen

Conquesta 2025 Olimpiades

Gaan kyk gerus op hulle webtuiste: https://www.conquestaolympiads.com/

Graad 1–9 kostes:
ŉ Eenmalige R27 inskrywingsfooi plus R30 per vak.
Sou die leerder dus vir 4 vakke inskryf, sal hy/sy R27 + (R30 x 4) = R147 betaal.

Sluitingsdatum: 23 Mei 2025

Kontak gerus vir Juf. Lara Botha of Juf. Mart-Mari Beukes vir enige verdere inligting.

Jukskei
Die skoleligaformaat het die jaar verander. Daar is ‘n skrywe uitgegee rondom die veranderinge
asook meer inligting rondom die skool se jukskei. 

Dit is baie belangrik om kennis te neem dat daar nie werklik oefentyd is vir die spelers om saam te
speel nie. Die afrigters versoek u om asseblief die Google-vorm wat gedeel is, te voltooi indien u
kind graag die jaar wil speel.

Alhoewel dit lekker is om jukskei te speel, is dit nodig dat spanne so vinnig moontlik saamgestel
word om saam te kan begin oefen en mekaar te leer ken en kan fokus op die spanwerk. 

Vir meer inligting, kontak asseblief vir mev. Janine Heikens - 084 644 5923 of mev. Carin Kruger
(afrigter) - 079 884 4916











Kleuterskool



Laerskool
Tydskrifte

Stuur gerus julle ou tydskrifte na die laerskoolkantoor.

ATKV-redenaars

Die ATKV-redenaars vind Vrydag en Saterdag by H/S Menlopark plaas. Ons wens die volgende
deelnemers baie sterkte toe. Lekker praat! Magdelie Diedericks, Gary van Dyk, Tharien van Straten,
Ruben Saaiman, Lorien Smith en Eduan Smith

Netbal

Dinsdag, 7 Mei was daar weer heerlike vriendskaplike wedstryde gespeel. Die mini-netbalmeisies het
mekaar die stryd aangesê en die klompie begin nou pragtige netbal speel. Sien uit om hul in die
toekoms dop te hou.

Die 0/10 - 0/13 spanne het teen Riviera Primary se B-spanne gespeel. Baie dankie aan elke dogter wat
gespeel het en die mooi gesindheid waarin die wedstryde plaasgevind het. 

Dankie ook aan elke ondersteuner!



Laerskool



Laerskool



Hoërskool

Eksamen

Die Hoërskoolleerders het hul eksamenrooster gekry en kan begin voorberei vir die Junie-
eksamen wat binnekort begin. Die rooster is beskikbaar op die skool se webtuiste.

Wintersdrag

Die dasse is uitverkoop by Totiusdal Handelshuis. Ons sal aan ouers kommunikeer
wanneer die dasse weer beskikbaar is.

ATKV-redenaars op 9 & 10 Mei by Hoërskool Menlopark

Nou ja, eindelik breek die dag aan waarvoor julle so geswoeg en gesweet het!  Die volgende
leerlinge van die hoërskool neem deel aan die kompetisie en redeneer oor die  onderwerpe hier
vermeld:

Elrike Buys (Gr.11): Afrikaans, ’n taaldebakel? Afrikaans hoort nie in die doofpot nie.
Danika Venter (Gr.10): Fluitjieblaser tree uit jou wentelbaan.
Marieke Diedericks (Gr.8): Mense se lewens is bedek met klatergoud.
Tirsa Drijfhout (Gr.8): Die klatergoud van smake.
Leon Jordaan (Gr.8): Liefde is klatergoud.

Baie sterkte aan julle! Ons weet julle sal net julle beste doen.

Taaldag: 22 Mei

Saam met die res van Gauteng skop ons die Afrikaans100-taaldagvieringe af met ’n taalprogram
op 22 Mei om 13:00, in die kerkgebou van Die Kandelaar. Ouers is ook welkom om dit by te woon. 

Die agt dramaleerlinge is gereed op julle te vermaak met prosa en poësie uit die skat van die
Afrikaanse taal en Me. Jana Terblanch van SOS gee ’n kort oorsig oor die ontwikkeling van die
taal, met ’n blik op die toekoms van Afrikaans.



Hoërskool
Afrikaanse Olimpiade vir Seniors

Di. 13 Mei van 14:00-17:00 neem vier leerlinge aan die Olimpiade in die rekenaarlokaal deel. Dit
is ’n vraestel wat aanlyn ingevul word en jou punt is dadelik beskikbaar.

Baie sterkte Heinrich Goodey (Gr.12), Henro van der Linden (Gr.10), George Mnisi (Gr.10) en
Aiden Oberholzer (Gr.10).

Konsert

Konsertoefentye vir Kwartaal 2 is soos volg:
• 9, 23 en 30 Mei vanaf 13:15 tot 15:00

• 6, 13 en 20 Junie – tye sal gekommunikeer word.

Netbal
Die Ligawedstryde duur voort.

Wedstryde teen Hoërskool Gerrit Maritz en Rietondale High was harde wedstryde en alhoewel
die dogters nie gewen het nie, het hul die skool se naam hoog gehou en alles gegee tydens die
wedstryde. 

Kom ondersteun die dogters gerus Maandag, 12 Mei en 19 Mei as hulle hul laaste wedstryde vir
die seisoen speel - die wedstryde vind op ons tuisveld plaas.  

Tafeltennis

Die tafeltennisspanne het teen Courtney College gespeel en wen 26-4.

Baie dankie aan die ouers wat altyd beskikbaar en bereid is om die seuns te help vervoer. Dit
word opreg waardeer!

